
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR CAKTIMIN E VENDIT TË NUMËRIMIT TË VOTAVE TË KZAZ-së Nr. 73, PËR ZGJEDHJET E PJESSHME PËR KRYETARIN E BASHKISË KOLONJË, QARKU KORÇË, TË DATËS 20 NËNTOR 2016
Komisioni Qendror i Zgjedhjeve në mbledhjen e datës  04.11.2016, me  pjesëmarrjen e:

Denar

BIBA-



Kryetar
Edlira

Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement     
ZGURI-


Anëtar

Vera

SHTJEFNI-


Anëtare
shqyrtoi çështjen me:

OBJEKT:
Caktimin e Vendit të Numërimit të Votave të ZAZ-së Nr. 73, për zgjedhjet e pjesshme për Kryetarin e Bashkisë Kolonjë, Qarku Korçë, të datës 20 nëntor 2016.
BAZA LIGJORE: 
Neni 23, pika 1 germa “a”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar. 
Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike,
V Ë R E N
Komisioni Qendror i Zgjedhjeve, për organizimin dhe administrimin e procesit të pjesshëm zgjedhor për Kryetarin e Bashkisë Kolonjë, të datës 20 nëntor 2016, i ka adresuar kërkesë Prefekit të Qarku Korçë, për të vënë në dispozicion të KQZ, listën e plotë të objekteve brenda territorit të qarkut, që përmbushin kriteret e përcaktuara në nenin 93 të Kodit Zgjedhor, të ndryshuar, me qëllim caktimin e Vendit të Numërimit të Votave për ZAZ-në nr. 73. 

Prefekti i Qarkut Korçë, me shkresën nr. 3134 prot., datë 31.10.2016, informon KQZ-në se objekti më i përshtatshëm që përmbush kriteret e përcaktuara në nenin 93 dhe 94, pika 1,  të Kodit Zgjedhor, të ndryshuar, për caktimin e VNV së ZAZ nr. 73, është :

1. Biblioteka ‘’Skënder Luarasi’’ salla e konferencave, me vendndodhje Qyteti Erseke, Bashkia Kolonjë.
Prefekti i Qarkut Korçë informon se objekte të tjera të përshtatshme për VNV  brenda territorit të qarkut, janë jashtë juridiksionit administrativ-territorial të Bashkisë Kolonjë. 

KQZ, në shqyrtim të propozimit të paraqitur nga Prefekti i Qarkut Korçë si më lart referuar, vlerëson se Biblioteka ‘’Skënder Luarasi’’ salla e konferencave, me vendndodhje në Qytetin Ersekë,  përmbush kërkesat e 94, pika 1, të Kodit Zgjedhor, të ndryshuar, për caktimin e VNV-së së ZAZ-së 73, konkretisht:

· Vendndodhja e objektit ofron pozicionin më të përshtatshëm gjeografik sa i përket distancave nga qendrat e votimit;

· Ofron lehtësi logjistike të transportit rrugor;

· Sipërfaqja e sallës së konferencave është 200 m2, duke ofruar kështu hapësira të mjaftueshme për katër tavolinat e numërimit dhe vëzhguesit; 

· Ky ambient ka shërbyer si VNV e ZAZ-së 73 në zgjedhjet vendore 2015;

· Si rregull Vendi i Numërimit të Votave nuk ndryshon nga njëra zgjedhje në tjetrën. 
PËR KËTO ARSYE
Komisioni Qendror i Zgjedhjeve, bazuar në nenin 23, pika 1 germa “a”, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, si dhe Udhëzimit Udhëzimit nr. 4, datë 9.04.2015, të Komisionit Qendror të Zgjedhjeve “Për mënyrën e caktimit dhe organizmit të Vendit të Numërimit të Votave, kriteret për caktimin e numrit të grupeve të numërimit për çdo vend të numërimit të votave, përcaktimin e rregullave për ndarjen e detyrave midis anëtarëve të grupeve të numërimit”
V E N D O S I
1. Për zgjedhjet për Kryetarin e Bashkisë Kolonjë, të datës 20.11.2016,  Vendi i Numërimit të Votave të KZAZ-së nr. 73, caktohet në bibliotekën ‘’Skënder Luarasi’’, salla e konferencave, me vendndodhje Qyteti Erseke, Bashkia Kolonjë.
2. Ky vendim hyn në fuqi menjëherë.

                              Nr. 165 i Vendimit    Data 04.11.2016 e Vendimit        Ora 1200 e vendimit
                      Për caktimin e Vendit të Numërimit të Votave të ZAZ-së Nr. 73, për zgjedhjet për Kryetarin e    

                                                 Bashkisë Kolonjë, të datës 20 nëntor 2016.

